
GOUVÈNÈ CUOMO MANDE POU METE DRAPO YO A DEMI-MA 

 

Gouvènè Andrew M. Cuomo mande pou drapo sou bilding gouvenman eta a flote ademi ma madi 10 

septanm pou onore yon sòlda New York Air National Guard (Gad Nasyonal Aeryen New York) ki mouri 

nan peyi Afganistan nan dat jedi 5 septanm. 

 

Sèjan Etamajò New York Air National Guard Todd Lobraico Jr., yon rezidan New Fairfield, Connecticut, te 

mouri anba bal zam leje pandan li tap fè patwouy andeyò Bagram Air Base. Li te yon sòlda 105yèm 

Eskadwon Fòs Sekirite yo, ki se yon eleman nan105yèm Airlift Wing nan Stewart Air National Guard Base 

nan Newburgh, N.Y.  

 

105yèm Eskadwon Fòs Sekirite yo te depwaye yon ekip nan Bagram Air Force Base nan mwa jen pou ede 

bay sekirite la. 

 

“Lanmò Sèjan Etamajò Lobraico se premye lanmò New York Air National Guard ki nan konba depi 

operasyon yo te kòmanse nan peyi Afganistan nan lane 2001,” te deklare Gouvènè Cuomo. “Jèn avyatè 

sa te sèvi nasyon nou an ak onè epi byen, n ap pral kontinye rann omaj pou li ak sèvis li ak rekonesans. 

Ansanm ak tout Nouyòkè, m ap voye kondoleyans mwen bay fanmi, zanmi ak kanmarad Sèjan Etamajò 

Lobraico.” 

 

Gouvènè Cuomo mande pou drapo sou tout bilding leta yo bese a demi-ma nan lonè ak pou rann omaj 

pou manm lame nou yo ak sila yo ki nan pòs Nouyòk yo touye nan konba ouben ki mouri nan yon zòn 

batay.  

